
Fensterstock-Hias

Walzerlied

Satz Franz Fuchs

Buchberggasse 63

A 3400 Klosterneuburg

franz.fuchs@stammtischmusik.at

2.  Des Briaferl hat's gmacht, dass ma s Herzerl hat glacht,

     hab d'Stiefeln anzogn und bin furt bei da Nacht.

     Die stockfinstre Nacht hat ma gar nixi gmacht, zweng an hollodareidulio.

3.  Und wiar i grad kumm halt bein Bauern ums Eck,

     da brennt no a Kerzn, san no net in Bett.

     San no net in Bett, Bua, des is a Gfrett, zweng an hollodareidulio.

4.  Da fang i halt glei so a Gräuschplwerk an,

     es Deandl hats ghört und hats Fenster auftan:

     "Kumm eina zu mia, du waßt as scho, wia", zweng an hollodareidulio.

5.  Und wiar i bei Deandl in Bett scho bin glegn,

     da kummt no da Bauer zweng an Ochsnzeam zwegn.

     Zweng an Ochsnzeam zwegn, i schau ganz valegn, zweng an hollodareidulio.

6.  Da gibt ma mei Deandl an heilsamen Rat:

     "Bein Fensta muaßt auße, bei da Tür is's schon z'spat."

     Bei da Tür is's scho z'spat, i dank da fürn Rat, zweng an hollodareidulio.

7.  Wiar i mi hab grad nachn Fenster umgschaut,

     da hat ma da Bauer scho hint aufi ghaut.

     I hab grad so gschaut, als wia der hat ghaut, zweng an hollodareidulio.

8.  Und wiar i bein Fensta bin außikrocha,

     da is ma da Fensterstock nachibrocha.

     Is des a Glump, all zwoa liegn ma drunt, zweng an hollodareidulio.

9.  Da schreit glei da Bauer: "Geh Hiasl, oho,

     jetzt lass ma do grad no mein Fensterstock da,

     du kannst n net brauchn, mir geht a groß a." Zweng an hollodareidulio.

10.Du narrischer Bauer! Du damischer Hund!

     I liaß n do eh do, wann i n dalassn kunnt!

     Du damischer Hund! Wann i n dalassn kunnt! Zweng an hollodareidulio.

11.Du Bauer, jetzt mach do ka Gschrah, so a bleds,

     gangst selba zu d Mentscher, wannst dei Alte net hättst.

     Wannst dei Alte net hättst, ja, des war was bleds, zweng an hollodareidulio.

12.Wanns jedn Buam gangat, wia s mir is ganga,

     da gangert ka Bua mehr in d Mentscherkamma,

     zweng an Schläg ofanga in d Mentscherkamma, zweng an hollodareidulio.

